
Макалада түрк калктарына эле эмес Борбордук Азия, 

ошондой эле эл аралык илим дүйнөсүнө бараандуу салым кош-

кон Баласагындык Жусуптун илим, билим берүү боюнча айт-

кан ой-пикирлери талдоого алынып, жаштардын, адистер-

дин, коомчулуктун илим, билимге болгон мамилеси талдоого 

алынды. Жыл сайын он миңдеген жогорку билимдүү кадрлар 

даярдалып чыкканына карабастан, өлкөдө кадрларга болгон 

муктаждыктар боюнча маселе макалада каралган. Азыркы 

учурда өкмөт тарабынан каралып жаткан билим сапатын 

жогорулатуу, мектеп мугалимдерин айлыгын көтөрүү 

боюнча аткарылып жаткан иштер боюнча маселелердин 

чечүү жолдору талданган. Эгемендүүлүктүн экинчи он 

жылдыгында Кыргызстандагы жогорку билим берүүнүн 

абалына анализ жасалды. Жогорку окуу жайларындагы 

студенттердин саны, сапаты, бүтүрүүчүлөрү жана бул 

багыттагы жетишкендиктер менен кошо айрым 

мүчүлүштүктөр каралды. Өлкөнүн билим берүү саясатына 

карата ой-пикирлер, илимий сунуштар берилди.   

Негизги сөздөр: илим дүйнөсү, ой-пикир, илимге мамиле, 

билимге мамиле, билим берүү, сапаты. 

  В статье анализируются взгляды Юсуфа Баласагын-

ского на науку и образование, внесшего значительный вклад не 

только в тюркские народы, но и в мир науки в целом, а также 

анализируется отношение молодежи, специалистов и 

общества к науке и образованию. Несмотря на то, что 

ежегодно проходят обучение десятки тысяч 

высокообразованных людей, в стране есть нехватка 

профессионалов во всех отраслях. В статье 

проанализированы способы повышения качества образования 

и повышения заработной платы школьных учителей, которые 

в настоящее время рассматриваются государством. Анализ 

состояния высшего образования в Кыргызстане во втором 

десятилетии независимости. Есть и имеется недостатки в 

сфере образования, исследованы количество и качество 

студентов, выпускников университетов и достижения в 

этой области. Были представлены мнения и научные 

рекомендации по политике страны в области образования. 

Ключевые слова: мир науки, мысли, отношение к науке, 

отношение r образованию, высшее образование, качество. 

The article analyzes the views of Yusuf Balasagynsky on 

science and education, who made a significant contribution not 

only to the Turkic peoples, but also to the world of Naki as a 

whole, and also analyzes the attitude of young people, specialists 

and society to science and education. Despite the fact that tens of 

thousands of highly educated people are trained annually, there is 

a shortage of professionals in all sectors in the country. The article 

analyzes the ways to improve the quality of education and increase 

the salaries of school teachers, which are currently being 

considered by the state. Analysis of the state of higher education in 

Kyrgyzstan in the second decade of independence. There are and 

still are shortcomings in the field of education, the number and 

quality of students, university graduates and achievements in this 

area have been investigated. Views and scientific advice on the 

country's education policy were presented. 

Key words: science, thoughts, attitude to science, attitude to 

education, higher education, quality. 

Байыркы түрк калктары жалпы Борбордук 

Азиянын тарыхында эле эмес, дуйнөлүк тарых жана 

анын маданиятына бараандуу салым кошкон этнос-

тордун катарына кирет. Арийне Түрк каганаты, 

Уйгур өлкөсү жана Кыргыз мамлекетинен кийин 

Борбордук Азиянын чок ортосунда бир канча түрк 

тилдүү калктардын башын бириктирип, кубаттуу 

мамлекет деңгээлине көтөрүлгөн Карахандар 

каганаты болгон. XI к. айтылуу инсандары 

Баласагындык Жусуптун «Кутадгу билиги» менен 

Кашкарлык Махмуддун «Дивани лугат-ат түрк» 

эмгектери жалаң түрк дүйнөсү эле эмес, жалпы 

адамзат коому сыймыктана турган алтын казынага 

кирген. 

Баласагындык Жусуптун «Кутадгу билиги» дас-

таны дүйнөгө келгенине миң жылга жакын мезгил 

өтсө да бул чыгармага болгон кызыгуу улам күчөп 

жатат. Аталган чыгарманын азыркы түрк тилиндеги 

бир канча котормолору, англис, кытай, орус тил-

дериндеги толук, немис, азери тилдериндеги кыска 

котормолору жарык көргөн. «Кутадгу билиги» 

дастаны Венгрия, Германия, Дания, Италия, Кытай, 

Советтер Союзу, Түркия сыяктуу бир канча мам-

лекеттерде изилдөөгө алынып, бир топ бараандуу 

иштер аткарылган. Аталган дастан адам баласын 

ыймандуулукка, акылмандыкка, руханий тазалыкка, 

ошондой эле үй-бүлөдө жана коомдук жайларда 

ынтымакка, биримдикке, салтты, үрп-адатты ардак-

тай билүүгө, улууга урмат, кичүүгө ызат кылууга ча-

кырган тарбиялык мааниси зор чыгарма болуп 

саналат. 

Баласагындык Жусуптун атагын дүйнөгө тааны-

тып, он кылымдан ашык мезгилден бери маанисин 

жоготпой келе жаткан «Кутадгу билиги» дастанында 

билим менен тарбия, акыйкаттык, чындык маселеле-

рине өзгөчө көңүл бурган. Анын көөнөрбөс мураста-

ры Борбордук Азия жана Чыгыш Түркстандагы түрк 

элдеринин тарыхын, жашоо турмушун, мада-ниятын, 

мамлекет, укук, үй-бүлө маселелерин, эл аралык ма-

милелердин өзгөчөлүктөрүн чагылдырган. Айрыкча, 

ал өткөн доордун ири ойчулу катары орто кылым-

дардагы түрк элдеринин философиялык-моралдык 

ойлорунун андан-ары өнүгүшүнө прогрессивдүү 

идеялары менен олуттуу салым кошкон. 

Ал: «Окугандар акылдуу улук болор, Билимдүү-

гө түгөнбөс байлык конор» [1,1], - деп билимдин ар-

тыкчылыгын жана анын түгөнбөс байлык экендигин 

ошол кезде эле тастыктаган. Билим, акыл-эс адам ба-

ласынын жан дүйнөсүн байытып, ан-сезимин өстү-

рүп, көз карашын калыптандырып, турмуштан өз ор-

дун таба билүүсүнө жол ачат. Кутка, бакытка, 

жакшы жашоого жетүүнүн сыналган жолу билим 

экендиги жөнүндөгү идея Жусуп ойчулдун 

чыгармасынын негизги идеясы. 

  Бүгүнкү заманда жашаган инсандардын дээр-

лик баары эле бай жана бардар жашоону самашат. 

Албетте, мындай максат адамзат пендесинин негизги 

кыялдарынын бири. Бирок, статистикалык 

маалыматтар боюнча дүйнөдө бай жашаган адамдар 

бардык калктын бир гана пайызын түзөт. Дүйнөнү 

байлык гана сактап турат дегендей, аларга дүйнө 

жүзүндөгү байлык кирешелеринин 49% таандык 

[2.1]. 

Студенттер менен бул теманы талкуу кылга-

ныбызда, алардын бир тобу биринчи байлык ден-

соолук дешсе, экинчи тарабы акча деп, талаш бир 

топко созулган. Алар менен болгон талкуубуздун 

соңунда, ар бир инсан үчүн биринчи байлык – 

билим, эгерде сен билимдүү болсоң акылдуу да, 

акчалуу да болосуң, ден соолугуң үчүн да кам 

көрөсүң деген жыйынтык чыгарылган. 

Бул боюнча Жусуп Баласагын да: 

«Акылы улук, билсеңиз билим ыйык, 

Көкөлөтөт кулду да жетик кылып», - деп таасын 

айткан [1, 1]. 

Дүйнөгө белгилүү «Ай-Би-Эм» компаниясы 35 

жылдык изилдөөсүнүн натыйжасын чыгарып, анда 

инвестициялардын ичинен эң эффективдүүсү билим 

берүү каражаттары экендигин аныктаган. Алар 

билим берүүгө жумшалган 1 доллар 37 эсе, же 

3700%ке кайтарымдуу болорун далилдешкен [2, 2]. 

Азыркы учурда көпчүлүк ата-энелер билим бе-

рүү боюнча көрсөтүлүүчү кызматтар бир топ кымбат 

деп наалып калышат. Албетте, азыркы рынок зама-

нында кызматтын наркын баа гана аныктайт. Эгерде 

биз кымбат деп билим берүүдөн баш тартсак, анда 

нааданчылыктын наркы канча турат деген суроо жа-

ралбай койбойт. 

Архимед, Аристотель, Жусуп Баласагын, Кон-

фуций, Цицерон сыяктуу аалымдар кайсыл доордо 

жашап өткөндугүнө карабастан, алардын ысымдары 

жана калтырган эмгектери бүгүнкү күнгө чейин дүй-

нө жүзүндөгү бардык мамлекеттерге таанымал жана 

дагы канча кылымдарга чейин таанымал бойдон кала 

берери шексиз. 

«Акыл кимде ошол улуу саналат, 

Билим кимде ошол ыйык жаралат» [1, 1]. 

Дүйнөдөгү өнүккөн, өнүгүп келе жаткан же жа-

кыр мамлекеттер да илимдүү билимдүү инсандарга 

муктаж экендиги айдан ачык. Анткени, мамлекеттин 

потенциалын да жеке инсандар гана жогорулатышат. 

Ошондуктан, кандай мамлекет кайсыл доордо 

жашаса да илимдүү, билимдүү инсандарды дайыма 

колдойт жана жалпы элдин билими үчүн биринчи 

кезекте кам көрөт. 

Көпчүлүк инсандар мектепти же окуу жайын 

бүтүргөндөн кийин китеп окууну, же өз адистиги бо-

юнча билимин жогорулатып турууну биротоло 

унутуп коюшат. Бирок, алар билген, алар үйрөнгөн 

нерселер азыркы информациялык технологиянын 

тездик менен өнүгүп жаткан заманында тез өзгөрүп, 

абдан тездик менен жаңыланып жатканын баамдабай 

калышат. 

Ошондуктан, адистер айлык акынын 10дон 

50%га чейинки бөлүгүн билим алууга, китеп окууга, 

адистик чеберчилигин жогорулатууга, тренингдерге 

катышууга, консультация алууга, курстарга 

катышууга, гезит-журналдарды сатып алууга 

жумшоо менен ар бир инсан өзүнүн билим 

денгээлин, адистик чеберчилигин дүйнө таанымын 

күн сайын өнүктүрүп туруусун сунуш кылышат [2, 

2]. 

Ар бир инсандын жеке кирешеси – анын били-

мине, жөндөмүнө кесипкөйлүгүнө жана жекече 

чеберчилигине, аракетине жараша болот. Ар бир 

инсандын билими жана жөндөмү анын кирешеси. 

Ошондуктан, ким көп окуса, ал көп нерсеге 

жетишип, көп нерсеге ээ боло алат. Анткени, 

билимдүү, акылдуу болуу баарына ыңгайлуу. 

Окуган адамдын акылы өнүгөт, калыптанат, 

өзүнүн катачылыктарын сезе билет жана кандай 

аракеттенүү керектигин үйрөнөт. Ошондуктан кай-

сыл убакытта, ким үчүн болсо да окуунун мааниси эч 

качан жоголбойт, же Баласагындык Жусуп хас-

хажиб бабабыздын тили менен айтканда: «Илим 

менен киши улуу саналат, иш оңолуп элден артык 

каралат» [1, 3]. 

Ал эми биздин коомчулукта да көпчүлүк инсан-

дар бир нерсени толук өздөштүрбөй, же билип, бил-

бестен эле ар кандай аракеттерди жасашат. Анын 

арты ийгиликсиз болуп, аны жоюу, же калыбына 

келтирүү үчүн дагы көптөгөн убактыларын, акча-

ларын, энергиясын сарпташат. Өздөрү кетирген ката-

чылыкты жоюу үчүн 10-15 жыл коротушат. 

Экономикалык, укуктук билими, тажырыйбасы жок 

эле бизнес, соода иштерин баштап, туңгуюкка 

кептелишет. 

Мунун себеби: билимсиздик жана адискөй 

эместик. Ошондуктан, ар ишти кылдат үйрөнүү жана 

жакшылап өздөштүрүү үчүн окуп, үйрөнүү керек же 

Баласагындык Жусуп хас-Хажиб бабабыздын тили 

менен айтканда: «Илимдүүлөр кылган иштен жаңыл-

байт» [1, 3] Бүгүнкү күндө билим алууга болгон көз 

караш өзгөрүп калгандай сезилет. Жогорку орто окуу 

жайларында окуган студенттер жана алардын ата-

энелери билимди, адистик чеберчиликти артка 

жылдырып, биринчи кезекте диплом алууну максат 

кылышат. Ишке орношуу, иштөө жараяндары 

тааныш-билишке ж.б., адам факторуна таандык 

дешип, билим алууга болгон аракет көңүл сыртында 

калууда. Мына ушундай жагдайлардан улам биздин 

өлкөдө дипломдуу адистердин саны керектөөгө са-

лыштырмалуу бир топ көп болгондугуна карабастан, 

айрым тармактарда (билим берүү, медицина, айыл 

чарбасы ж.б.) адистерге болгон муктаждык дале 

чечилбей кала берүүдө. Ал эми мамлекеттик мекеме-

ишканаларда иштеген адистердин көпчүлүк бөлүгү 

чыныгы адискөй эмес болгондуктан, өлкөбүздүн 

социалдык-экономикалык, маданий өнүгүүсү орду-

нан шыр жылып кете албай, анын кесепетинен 

өлкөдө баш аламандык, ишке болгон жоопкерсиздик, 

шалаакылык өкүм сүрүүдө. 

Көпчүлүк инсандар өзүнүн интелектуалдык 

денгээлин жогорулатууга маани бербей калды калды. 

Моралдык руханий, интелектуалдык өсүүгө караган-

да материалдык жактан өсүү алдыңкы орунга чыкты. 

Жараткан бизге суткасына 24 саат же 1440 минута 

убакыт берсе, ал убакыт аткаминерге да, селсаякка 

да, ишкерге да, бирдей берилгенин эске алышпайт. 

Кептин баары ошол убакытты ким, кандай пайдалана 

билгендикте жатат. Максаттуу, үнөмдүү пайдалана 

алгандар өздөрүнүн максаттарына жете алышат. Бош 

убакыт адамзаттын аң-сезимине терс мүнөздөрдү 

калыптандырып, бош айдоо аянттарын отоо чөп ба-

сып калган сыяктуу адамзаттын мээсине да жаман 

ой-пикирлер уялайт. Баласагындык Жусуп: 

«Билимсиздик кишиге оору болот» [1,1]. 

Ошондуктан ар бир минутаны максаттуу 

пайдаланууга, окуп-үйрөнүүгө жана жаратууга гана 

жумшоо керек. 

Статистикалык маалыматтарга таянсак, биздин 

өлкөдө жогорку билимдүүлөрдүн саны бир топ жого-

ру. Өлкөбүздөгү ЖОЖдордо 162 900 студент окуйт, 

алар (6.5 млн) калктын 2,5% түзөт [3,1]. Жогорку ке-

сиптик окуу жайларынан жана билим берүү мекеме-

леринин филиалдары, түзүмдүк бөлүмдөрү өлкөнүн 

бардык жети дубанында жайгашкан. Ошондуктан, 

жогорку кесиптик билим берүү тармагынын студент-

теринин үчтөн бир бөлүгү областтык аймактарда 

жайгашкан билим берүү мекемелерине таандык. 

Мындан өлкөнүн бардык аймактарында жогорку 

кесиптик билим алууга жеткиликтүү шарт түзүлгөн-

дүгүн белгилөөгө болот [3, 2]. 

Жогорку билим берүү жана жогорку билимдүү 

адистердин сандык көрсөткүчтөрүнүн бир топ 

жогору болгондугуна карабастан, бул маселелерде 

али бир топ проблемалар жана жетишпестиктер бар 

экендиги маалым. 

Жогорку окуу жайларын жыл сайын жүздөгөн 

адистер бүтүп жаткандыгына карабастан, өлкөдө 

кадр муктаждыгы дале чечиле элек.   

Статистика боюнча 2013-2014-окуу 

жылдарында республикадагы орто билим берүүчү 

мектептерде иштеген педагогдордун саны 74 407 

жетип, 2009-жылга салыштырганда 4,5% 

жогорулаган. Алардын 85,1% жогорку, 9,4% атайын 

орто, 4,5% бүтпөгөн жогорку, 0,9% жалпы орто 

билимдүүлөр. Жыл сайын 30 миңден ашуун 

педагогикалык адистер бүтүп жаткандыгына 

карабастан, республиканын мектептеринде 2340 

мугалим жетишпейт. 

Ушундай эле абал саламаттыкты сактоо мекеме-

леринде орун алган. Жыл сайын 10 миңге жакын 

врачтар даярдалып жаткандыгына карабастан, рес-

публиканын алыскы аймактарында врачтар, медици-

налык кызматкерлер жетишсиз. Жогорку окуу 

жайларын жыл сайын 40 миңден ашуун 

экономисттер, 40 миңден ашуун техникалык 

илимдер багытындагы адистер бүтүрүшөт. Бирок, 

өлкөдө бул багыт боюнча да кадрдык танкыстык 

чечиле элек. Акыркы беш жыл ичинде өлкөнүн 

жогорку окуу жайларынан 200 853 адис бүтүрүп, 

атайын адистик квалификацияга ээ болгон [3, 3]. 

Жалпылап эсептеп келгенде акыркы 15 жыл 

ичинде өлкөдө жогорку билимдүү кадрлардын саны 

жарым миллиондон ашкан. 2009-2014-жж. өлкөдөгү 

кесиптик орто билим берүү мекемелеринде окуган-

дардын саны 371128 адам болгон [3, 7]. Мындай жо-

горку сандагы көрсөткүчтөр менен өлкөнүн кадр ма-

селеси толук чечилип, бул тармакта күчтүү атаан-

даштык системасы жаралуу керек эле. 

Дагы бир белгилей кетүүчү жагдай. 2009-2013-

жж. жогорку кесиптик билим боюнча 208911 адис 

жогорку билим менен кошо атайын адистик 

квалификациясына ээ болгон. Алардын ичинен 43 

428 «эң жакшы», 125232 «жакшы», деген баалар 

менен аяктап, билим сапаты 80,7% түзгөн. 

Бүтүрүүчүлөрдүн 13731 (6,6%) артыкчылык 

дипломун алган [3, 4]. Кадрлардын мындай жогорку 

көрсөткүчтөгү билим сапаты дүйнөлүк стандарттан 

да бир топ жогору турары белгилүү. Бирок, мына 

ушундай чыгаан, билимдүү инсандардын өлкөнүн 

келечектеги өнүгүүсүнүн стратегиялык пландарын 

аныктоого, анын социалдык-экономикалык 

өнүгүүсүнө, финансылык-чарбалык потенциалын 

жогорулатууга кошкон салымдары дээрлик көзгө 

көрүнбөйт. 

Жыйынтыктап айтканда – Кыргыз Республика-

сында эгемендүүлүктүн экинчи он жылдыгында өл-

көдө жогорку билим берүүгө абдан чоң маани берил-

ген. Жогорку окуу жайларынын жана анда окуган 

студенттердин саны бир топ жогорулаган, өлкөнүн 

бардык дубандарында жогорку окуу жайлары, билим 

берүү мекемелеринин филиалдары, бөлүмдөрү ачы-

лып, жогорку билим алууга кеңири мүмкүнчүлүк тү-

зүлгөн. Анын негизинде 200 миңден ашуун жогорку 

билимдүү кадрлар даярдалган. 

Бирок, бул багытта айрым мүчүлүштүктөргө да 

жол берилген. Жыл сайын он миңдеген жогорку би-

лимдүү кадрлар даярдалып чыкканына карабастан, 

өлкөдө кадрларга болгон муктаждык чечилбей ке-

лүүдө. Азыркы учурда өкмөт тарабынан каралып 

жаткан билим сапатын жогорулатуу, мектеп 

мугалимдерин айлыгын көтөрүү боюнча аткарылып 

жаткан иштер маселелерди чечүүгө өбөлгө болот 

деген пикирдебиз. Мамлекет тарабынан билим берүү 

саясатын кайрадан карап чыгуу мамлекеттин 

эсебинен кадр даярдоону өлкөнүн муктаждыгына 

жараша чектөө жана ага жумшалган акча 

каржаттынын кайтарымы калыс көзөмөлгө алынууга 

тийиш. 

